
CONTIDOS (Temporalizados por Avaliacións)

1.- Organización política das sociedades.  Os réximes políticos e a organización dos Estados.
Organización política e territorial de España. As relacións internacionais. A Unión Europea e as
súas institucións.

2.- Relacións entre a natureza e a sociedade. A pegada humana no medio e ameazas á Terra e
o entorno próximo de España e Galicia. Emerxencia climática e desenvolvemento sostible.

3.- A actividade económica nun mundo globalizado. A distribución desigual dos recursos e do
traballo  nun  mundo  globalizado.  Consecuencias  da  globalización:  desigualdades,
desprazamentos da poboación e multiculturalidade. A loita polos dereitos laborais e sociais: o
estado do benestar.

4.- Os  sectores  produtivos.  Estruturas  económicas  no  mundo  actual:  unha  economía
globalizada.  Os  sectores  produtivos  en  Galicia,  España  e  a  Unión  Europea,  a  súa
transformación e evolución. 

5.- O poboamento e a poboación. Formas de poboamento e a súa transformación. Evolución
da poboación e retos demográficos en España e Galicia:  envellecemento,  despoboamento
rural  e  políticas  demográficas.  Diversidade  social,  etnocultural  e  de  xénero,  camiño  da
integración e a igualdade real. 

6.-  A  crise  do  Antigo Réxime e  a  orixe  do  mundo contemporáneo.  O Antigo Réxime.  A
Ilustración.  O  Despotismo  ilustrado.  Síntomas  e  propostas  de  cambio:  da  servidume  a
cidadanía. As Revolucións burguesas.

7.-  A  chegada  dunha  nova  dinastía  en  España.  Reformismo  Borbónico.  Guerra  de
Independencia e Constitución de 1812.

8.- As manifestacións artísticas. Rococó, Neoclasicismo, Romanticismo e Goya. 

PROCEDEMENTOS DE AVALIACIÓN
Instrumentos:

Probas escritas 80% Probas escritas

Actividades 20%
Realización de distintos tipos de tarefas e/ou actividades, tanto na

aula como na casa, seguindo as pautas e o prazo indicados pola
docente



● Sempre  que  o  permita  a  dinámica  e  temporalización  do  curso  realizaranse  en  cada
Avaliación dúas  probas escritas  (1º  e  2º  Parcial). Ditas  probas suporán o 80%  da cualificación e
poderán  constar de  preguntas  teóricas (definición  de  conceptos,  identificación  de  personaxes
históricos,  preguntas  curtas,  desenvolvemento  de  temas  históricos...)  e  cuestións  de  tipo  máis
práctico (localización sobre un mapa de determinados espazos, comentario guiado dun mapa, gráfico,
texto histórico, imaxe,... elaboración de esquemas, cadros comparativos...).

● En  cada  Avaliación  valorarase  cun  20% da  nota  o  traballo realizado  na  casa  (facer  as
actividades no prazo e forma establecidos),  o traballo cotián na aula (realización e corrección das
actividades, seguimento das explicacións, participación activa positiva...) e a posible realización de
distintas actividades de investigación, individuais ou en grupo, que deberán ser entregadas seguindo
as pautas e o prazo indicados pola docente. 

● A falta de asistencia a un exame, só se poderá xustificar mediante documentación oficial
(informe médico, etc), desta maneira o/a alumno/a terá dereito a facer un exame correspondente a
esa  parte  da  materia.  De  NON  existir  o  xustificante  regulamentario  o  exame  se  cualificará  con
insuficiente cero.

● Copiar nun exame (utilizando calquera medio) supoñerá a retirada inmediata do exame e a
súa cualificación con insuficiente cero puntos.

Criterios  de Cualificación:

●  A  valoración  obtida  mediante  os  instrumentos  anteriores  permitirá  coñecer  a
cualificación do alumno/a en cada trimestre do curso. 

●  Os alumnos e alumnas que teñan unha  Avaliación suspensa deberán presentarse a unha
Proba de recuperación que repasará os contidos de dita Avaliación. Para preparar dita proba contarán
con  material de apoio e reforzo que lles facilitará a profesora.  A  nota da recuperación obterase
calculando a  media entre a nota inicial da Avaliación e a nota da Proba da recuperación. 

● Tras rematar as probas da Terceira Avaliación calcularase a  media aritmética entre as tres
Avaliacións parciais para obter a nota da Avaliación Final Ordinaria.  Os alumnos e as alumnas que
teñan unha nota media de 5 puntos ou superior terán superada a materia. 

● Deseñaranse actividades de reforzo  para o alumnado que teña unha media inferior a 5,
que poderá recuperar a materia tras superar as actividades propostas pola docente  (poderán ser
probas escritas, orais, interactivas, comentarios, cuestionarios...). Dita recuperación terá lugar antes
da data establecida no Centro para a terceira Avaliación e a sesión de Avaliación Final Ordinaria. 


